
SAOPŠTENJE ZA JAVNOST 
 

OSNOVNI SUD BRČKO DISTRIKTA BIH POTVRDIO OPTUŽNICU PROTIV 
POSLANIKA ALIJE DENJAGIĆA I DRUGIH LICA 

 
 
 Osnovni sud Brčko distrikta BiH je dana 10.01.2025. godine potvrdio optužnicu protiv 
poslanika u Skupštini Brčko distrikta BiH, Alije Denjagića i deset drugih lica. 
 

Aliji Denjagić, se stavlja na teret da je učinio krivično djelo iz člana 334 stav (1) 
Krivičnog zakona Brčko distrikta BiH Udruživanje radi počinjenja krivičnih djela u sticaju sa 
krivičnim djelom Povreda slobode odlučivanja birača, dok se ostalim optuženim licima stavlja 
na teret da su učinili krivično djelo iz člana 334 stav (2) Krivičnog zakona Brčko distrikta 
BiH Udruživanje radi počinjenja krivičnih djela u sticaju sa krivičnim djelom Povreda 
slobode odlučivanja birača. 

 
 Optuženom Aliji Denjagiću je stavljeno na teret da je tokom mjeseca septembra i 

oktobra 2024. godine pripremio određenu količinu novčanih sredstava, u namjeri da za 
lokalne izbore za Skupštinu Brčko distrikta BiH, koji su bili zakazani za dan 06.10.2024. 
godine, podmićivanjem birača osigura određen broj glasova za sebe i da tako sebi olakša izbor 
za zastupnika u Skupštinu Brčko distrikta Bosne i Hercegovine, dakle organizovao grupu ljudi 
u cilju počinjenja krivičnog djela Povreda slobode odlučivanja birača kojoj su grupi pristupili 
A. R., S. T., A. H., A. O., S. M., I. M., H. N., A. D., S. H. i H. B. čime su pristali da po 
njegovim uputama i nalozima vrše podmićivanje birača, pri čemu je A. R. prikupljala i 
evidentirala spiskove osiguranih birača te iste predavala Aliji Denjagiću, dok su ostali 
optuženi pribavljali i A. R. i Aliji Denjagiću dostavljali lične podatke osiguranih birača, a 
nakon toga preuzimali novac od Alije Denjagića i A. R. i isplaćivali birače koji su pristali na 
takav način glasanja, svjesni da davanjem novca biračima kako bi glasali za Aliju Denjagića 
direktno utiču na njihovu izbornu volju.  

 
 
Preduzimanje radnji krivičnog gonjenja prema određenoj osobi ne znači da je ta osoba zaista i 
odgovorna za počinjenje krivičnog djela. Prema principu presumpcije nevinosti, svako se smatra 
nevinim za krivično djelo dok se pravosnažnom presudom ne utvrdi njegova krivica. 

